
 

Adroddiad i’r Pwyllgor Craffu Cymunedau 

Dyddiad yr adroddiad 3 Medi 2020 

Aelod Arweiniol/Swyddog    Julian Thompson-Hill, Aelod Arweiniol Cyllid, 

Perfformiad ac Asedau Strategol/Steve Gadd, Pennaeth 

Cyllid ac Eiddo 

Awdur yr Adroddiad Steve Gadd, Pennaeth Cyllid ac Eiddo  

Teitl Ymateb Cyngor Sir Ddinbych i’r Coronafeirws: 

Seilwaith – Adeiladau’r Cyngor 

1. Pwrpas yr Adroddiad 

1.1  Er mwyn diweddaru’r Pwyllgor Craffu ar gynnydd y thema adfer Seilwaith – 

Adeiladau’r Cyngor fel y nodir yn yr adroddiad ‘Ymateb Cyngor Sir Ddinbych i’r 

Coronafeirws: Cynllunio ar gyfer Adfer’ y cytunwyd arno gan yr Uwch Dîm 

Arweinyddiaeth a’r Cabinet. 

2. Beth yw'r rheswm dros wneud yr adroddiad hwn? 

2.1  I amlinellu’r cynnydd ynghylch: 

• Paratoi ein hadeiladau ar gyfer ailagor 

• Digomisiynu unrhyw ddefnyddiau dros dro 

• Cynnal y llwyth gwaith sydd yn aros i'w wneud 

2.2  Galluogi Aelodau i gyflawni eu rôl craffu drwy archwilio’r materion hyn. 

3. Beth yw’r Argymhellion? 

3.1  Bod y Pwyllgor yn trafod cynnwys yr adroddiad, ac os yw'n briodol, nodi unrhyw 

agweddau o waith adfer a fyddai'n elwa o archwiliad manwl yn y dyfodol. 



4. Manylion yr Adroddiad 

Dylid nodi bod y gwaith yn y maes hwn weithredol iawn o ran ei natur, ac mae angen ei 

addasu a’i newid yn gyflym i unrhyw newid mewn rheoliadau a chanllawiau a 

dderbyniwyd. Nid yw’r adroddiad yn cynnwys y meysydd Ysgolion neu’r Stoc Dai yn 

fanwl oherwydd bod ‘rhain yn dod o dan Themâu Adfer, fel y trefniadau, canllawiau ac 

yn unrhyw newidiadau i batrymau gweithio, sy’n dod o dan Thema Adfer Alan Smith, 

dylunio trefniadau Busnes fel Arfer a’r Thema Adfer Staffio dan Catrin Roberts.  

4.2  Mae’r maes ynghylch defnyddio Adeiladau’r Cyngor eto’n croesi adrannau a 

gwasanaethau, ac o ganlyniad mae’n cynnwys nifer o arbenigaeth ac arbenigedd 

gan sawl unigolyn. Mae’r themâu a'r arweinwr yn y maes hwn wedi'u rhestru isod: 

 Trefniadau Gweithio Adeiladau Swyddfa - Tom Booty, Landlord y Sir a Nigel 

Highfield, Prif Reolwr – Contractau a Chyfleusterau 

 Iechyd a Diogelwch - Gerry Lapington, Rheolwr Iechyd a Diogelwch Corfforaethol 

 Parhad Busnes – Alan Smith, Pennaeth Modelu Gwybodaeth Adeiladu 

 Seilwaith Adeiladau - Dave Lorey, Swyddog Arweiniol Eiddo Corfforaethol a Thai 

 Statws Cyfleusterau – A reolir gan Jamie Groves yn ystod yr argyfwng – Russel 

Vaughan, Rheolwr Prosiect. 

 

4.2  Trefniadau Gweithio Adeiladau Swyddfa 

Mae Atodiad 1 yn adroddiad a ddatblygwyd gan Tom Booty mewn ymgynghoriad gyda 

Rheoli Cyfleusterau a'r Grŵp Parhad Busnes. Mae’n manylu ar: 

 Y swyddfeydd y mae’r canllaw yn eu trafod (er mae’r canllaw yn cynnwys 

ffynhonnell dda o gyngor ar gyfer eiddo arall hefyd) 

 Cyngor ac Egwyddorion Cyffredinol, gan gynnwys cyngor ynghylch staff yn dangos 

symptomau 

 Mesurau atal heintiau sylfaenol 

 Canllawiau gwaith manwl 

4.3  Iechyd a Diogelwch 

Mae sampl / templed Asesiad Risg wedi cael ei ddatblygu ac mae’n cael ei gynnwys fel 

Atodiad 2. Fodd bynnag, mae angen pwysleisio nad yw cynnwys y templed yn gyflawn, a 

gellir ei ddefnyddio i helpu llunio asesiad risg sy'n berthnasol i bob Gwasanaeth, Tîm 



a/neu weithgaredd. Mae angen i bob gwasanaeth ymgymryd â’u hasesiad risg eu hunain 

mewn perthynas â gweithgareddau gwaith eu staff i atal neu leihau unrhyw risg posib o 

fod yn agored i'r Coronafeirws. 

Mae cyngor gan Lywodraeth Y DU, ar beth i'w ystyried ar gyfer meysydd gwaith penodol 

ar gael ar y wefan ganlynol: https://www.gov.uk/guidance/working-safely-during-

coronavirus-covid-19  

Mae’n bwysig nodi bod Iechyd a Diogelwch yn ddyletswydd statudol ac mae angen ei 

gymryd o ddifrif er budd iechyd ein staff a’n preswylwyr i gyd. 

4.4  Parhad Busnes 

Amserlen Gydlynol ar gyfer Adfer Gwasanaeth - Trafodwyd hyn yn y Grŵp Parhad 

Busnes Corfforaethol. Y farn oedd, na fyddai ymdrechion i geisio sefydlu rhaglen gydlynol 

sengl o ailgychwyn gwasanaethau yn effeithiol. Fe reolodd pob Gwasanaeth y broses o 

gau ei wasanaethau i gyd ac eithrio gwasanaethau hanfodol ar ddechrau’r cyfnod clo, ac 

mae pob un yn llunio cynlluniau ar gyfer eu hadfer. Dylai Gwasanaethau barhau i reoli 

dychwelyd i Fusnes fel Arfer, gan eu bod yn y safle gorau i ddeall gofynion lleol neu 

genedlaethol. Dylai rôl yr Uwch Dîm Arweinyddiaeth sicrhau, wrth i wasanaethau 

ddychwelyd i Fusnes fer Arfer (cyn belled bod hyn yn bosib dan amodau Cadw Pellter 

Cymdeithasol), bod hyn yn cael ei gyfathrebu’n gywir i'n cyhoedd a'n partneriaid.  

4.5  Seilwaith Adeiladau 

Ni ddylai agor adeiladau fod yn broblem yn nhermau eu gweithrediad – bydd angen 

ystyried y materion cydymffurfio canlynol fodd bynnag: 

 Asbestos – Rydym wedi rhagweld y byddai'r risg yn isel gan ystyried bod nifer llai o 

Ail-arolygiadau Asbestos wedi cael eu cynnal dros y misoedd diwethaf. Mae hyn 

oherwydd bod y deunydd risg uchel a’r eitemau hynny sydd mewn cyflwr gwael 

wedi cael eu disodli gan stoc eiddo Sir Ddinbych. Bydd rhaglen gyflym yn cael ei 

chynnal pan mae gwasanaethau arferol yn ailgychwyn. Byddwn yn gwneud hyn 

drwy ofyn i’r ddau syrfëwr weithio ar yr un pryd i gynnal arolygon o bob eiddo a 

fethwyd oherwydd y coronafeirws. (Fel arfer, mae’r syrfewyr yn gweithio bob yn ail 

mis).  

 Asesiadau Perygl Tân – Gostyngodd berfformiad hyn i ddechrau wrth iddo fynd yn 

heriol i gael mynediad i ysgolion. Rydym yn disgwyl mai eiddo Categori 1 (sy'n cael 

eu hadolygu'n flynyddol) ac eiddo Categori 2 (adolygiadau dwy waith y flwyddyn) 

fydd yn cael eu heffeithio fwyaf.  Lluniodd y Rheolwr Diogelwch Tân amserlen 

diwygiedig sy’n cynnwys oedi adolygiadau eiddo Categori 2 er mwyn cwblhau eiddo 

Categori 1 yn gyntaf (gan olygu gostyngiad anochel i berfformiad DPA). Yn dilyn 

hyn, bydd eiddo categori 2 yn cael eu cwblhau unwaith mae gweddill eiddo 

Categori 1 wedi cael eu diweddaru. Mae’r Tîm wedi recriwtio aelod newydd o staff i 

gwblhau sawl swyddogaeth weinyddol, a fydd yn lleihau’r pwysau ar ein Rheolwr 

Diogelwch Tân, er mwyn canolbwyntio ar gwblhau asesiadau. Disgwylir y bydd y 

Perfformiad DPA yn dychwelyd i’r canradd 90% erbyn y Nadolig, a byddwn wedi 

ailgynllunio'r holl raglen er mwyn sicrhau rhaglen hawdd i’w rheoli â strwythur dda 

ar gyfer 21/22. 

 Gwasanaeth Cynnal a Chadw Nwy ac ati. - Mae gwasanaethu cynnal a chadw i 

gydymffurfio yn parhau ar foeleri, monitro dŵr, Tân, Lifftiau a systemau chwistrellu. 

Nid yw larymau diogelwch yn cael eu gwasanaethu, ond byddant yn cael eu 

atgyweirio os ydynt yn torri (nid yw hyn yn fater cydymffurfio). Pan nad ydym wedi 

gallu cael mynediad am gyfnod hirach o amser, cyn i adeilad agor, yn benodol ar 

gyfer hylendid dŵr, bydd angen fflysio’r systemau. Bydd lifftiau’n cael eu harchwilio 

a’r boeler yn cael eu wasanaethu os yw’n hwyr. Rydym wedi gofyn i HSL (hylendid 

dŵr) a Knowsley Lifts i’n hysbysu ni pan nad ydynt wedi gallu cael mynediad. 

 Mae’r Timau Cynnal a Chadw Adeiladau yn gweithio gyda Gwasanaethau a 

rheolwyr adeiladau i sicrhau bod pob system yn weithredol ac yn cydymffurfio cyn i 

adeiladau ddychwelyd i weithredu'n llawn. Mae gwiriadau’n cael eu gwneud yn 

nhermau systemau awyru mecanyddol i sicrhau bod unrhyw gylchrediad aer 

mecanyddol wedi’i nodi a’i ynysu. Yn y tymor byr, efallai fydd hyn yn golygu bod 

rhai adeiladau’n dibynnu ar ffynonellau awyru naturiol yn unig (agor ffenestri).  

4.6  Statws Cyfleusterau 

Mae prosesau monitro a diweddaru rheolaidd wedi cael eu cynnal yn ystod yr argyfwng, 

felly mae gennym restr lawn o statws eiddo - rhagwelir y bydd hyn yn parhau yn ystod y 

cyfnod adfer. Mae’r rhestr ddiweddaraf yn manylu ar: 

 Maes Gwasanaeth a phwynt Cyswllt 

 Manylion yr Ased 

 Statws – (COCH wedi cau), (OREN – yn rhannol agor / llai o oriau) a (GWYRDD - 

ar agor yn llawn). 



 Trefniadau Rheoli – Pwrpas Arolygiadau 

 Unigolyn Cyfrifol 

 Cysylltiadau Safle 

 Mae rhestr wirio fer wedi cael ei llunio i helpu gyda diogelu’r adeilad i'w ddefnyddio 

fel pwynt cyfeiriad ar gyfer gwiriadau rheolaidd yn ystod cyfnodau o gau dros dro. 

5. Sut mae’r penderfyniad yn cyfrannu at y Blaenoriaethau 
Corfforaethol? 

5.1. Bydd galluogi staff i ymgymryd â’u rolau yn effeithlon ac yn effeithiol yn helpu i 

sicrhau bod y Blaenoriaethau Corfforaethol yn gallu parhau i gael eu darparu a’u 

cyflawni. 

6. Faint fydd hyn yn ei gostio a sut y bydd yn effeithio ar 
wasanaethau eraill? 

6.1. Mae’r costau tymor byr wedi cynnwys prynu arwyddion ac eitemau Cyfarpar Diogelu 

Personol megis hylif diheintio dwylo. Roeddem yn gallu hawlio’r rhan fwyaf o gostau 

cychwynnol o Gronfa Galedi Awdurdod Lleol COVID-19 LlC. Nid oes gwaith mawr 

wedi bod y angenrheidiol hyd yma.   

7. Beth yw prif gasgliadau’r Asesiad o’r Effaith ar Les? 

7.1. Teimlid nad oes angen Asesiad o’r Effaith ar Les ar gyfer yr adroddiad hwn.  

8. Pa ymgynghoriadau sydd wedi’u cynnal gyda Chraffu ac 
eraill? 

8.1. Mae cynnwys yr adroddiad wedi cael ei drafod gyda’r Aelod Arweiniol, yr Uwch Dîm 

Arweinyddiaeth, Cabinet Anffurfiol ac Undebau Llafur yn ystod mis Mai 2020. Cabinet 

Anffurfiol (Mehefin 2020). Mae trafodaethau ac ymgynghoriad pellach yn cael eu 

cynnal pan fo angen canllawiau newydd.   

9. Datganiad y Prif Swyddog Cyllid 

9.1. Mae’r goblygiadau ariannol wedi’u nodi yn Adran 6. 



10. Pa risgiau sydd yna ac a oes unrhyw beth y gallwn ei 
wneud i’w lleihau? 

10.1. Gall y risgiau o beidio cael hyn yn iawn gael effaith enfawr ar iechyd a lles staff ac 

ymwelwyr. Mae risgiau penodol wedi'u manylu yn yr atodiadau a bydd asesiadau risg 

penodol ar gyfer pob maes gwasanaeth yn nodi ac yn lliniaru risgiau sy’n benodol i’r 

gwasanaeth. 

11. Pŵer i wneud y Penderfyniad 

11.1 Mae pwerau’r Pwyllgor Craffu mewn perthynas â’r materion y manylwyd arnynt yn yr 

adroddiad hwn fel y ganlyn: 

 7.1 Adran 21 Deddf Llywodraeth Leol 2000;  

 7.2 Adran 7 o Gyfansoddiad y Cyngor 

 

 


